
BENGKEL PEMBANGUNAN MODUL KEPIMPINAN INSTITUSI \
PUTRAJAYA | 29 - 30 APRIL 2024 |

Akademi Kepimpinan Pendidikan Tinggi (AKEPT) telah menganjurkan Bengkel Pembangunan
Modul Kepimpinan Institusi pada 29 April hingga 30 April 2024 bertujuan untuk menyediakan
modul kepimpinan yang akan ditawarkan kepada ahli akademik dan pentadbir pendidikan
tinggi bagi mengukuhkan kepimpinan mereka.

Seramai 26 orang pembangun modul daripada pelbagai Institusi Pendidikan Tinggi (IPT) dan
industri telah membangunkan 10 modul kepimpinan institusi bagi mencapai obijekiif pihak
kementerian dalam membangunkan komuniti pendidikan tinggi yang holistik dan terlatih.




PERBINCANGAN AKEPT BERSAMA MARKPLUS INSTITUTE ASEAN
PUTRAJAYA | 6 MEI 2024

AKEPT dan MarkPlus Institute ASEAN telah mengadakan perbincangan untuk meneliti potensi
kerjasama penganjuran program kepimpinan. Perbincangan ini merupakan inisiatif AKEPT
dalam usaha memperkasakan lagi kualiti program kepimpinan pendidikan tinggi negara. AKEPT
diwakili oleh YBrs. Prof. Dr. Harshita Aini binti Haroon, Pengarah AKEPT dan Encik Azrul Izham
bin Hamzah, Timbalan Pengarah, Pusat Penyelidikan Kepimpinan dan Jangkauan Global,
AKEPT sementara MarkPlus Institute ASEAN diawakili oleh Puan Ida Alina Salleh, Ketua Eksekutif
MarkPlus Institute ASEAN dan Puan Tasya Fadilla, Content Lead MarkPlus Institute ASEAN.

PROGRAM ACCELERATED DEAN’S LEADERSHIP (ADEL) KOHORT 1 SIRI 3
BANDAR ENSTEK | 6 - 7 MEI 2024

Program Accelerated Dean’s Leadership (ADel) Kohort 1 Siri 3 berlangsung dari 6 hingga 7 Mei
2024 di Akademi Kepimpinan Pendidikan Tinggi (AKEPT). Program ini dihadiri oleh 32 dekan,
pengarah, timbalan dekan, dan timbalan pengarah dari pelbagai institusi pendidikan tinggi. Siri
ini bertujuan untuk memperkenalkan projek inovatif guna meningkatkan kualiti pendidikan tinggi
di Malaysia dan memberi inspirasi serta wawasan kepada peserta.

Progam  ADel  mencapai
objekfifnya uniuk membangunkan
bakatbakat  terbaik  dalam
kalangan dekan, pengarah, dan
fimbalan  dekan  di  universii
awam.  Walaupun  peserta
memberikan maklum balas yang
positif, masih terdapat ruang untuk
penambahbaikan. Segala maklum
balas dan cadangan ini akan |
diambil kira untuk memastikan
program ini terus memberikan
manfaat yang maksimum kepada

semua peserta.

AKEPT dalam menyediakan program kepimpinan dalam bidang akademik dan institusi juga
ditekankan oleh YB Menteri Pendidikan Tinggi. Program ADel yang dirancang dengan
pendekatan experiential learning bertujuan memaksimumkan potensi kepimpinan dekan.
Kesimpulannya, Program ADel Kohort 1 Siri 3 memberi impak yang signifikan dalam
pembangunan kepimpinan dalam pendidikan tinggi negara. Kami berharap untuk terus
meningkatkan kualiti program ini berdasarkan input yang diterima.

TALENT MANAGEMENT FOR EXCELLENCE (TaME) MODUL 11: KERTAS PROJEK
AKEPT, BANDAR ENSTEK | 11-12 MEI 2024

- - Dalam tempoh 2 hari ini, para peserta secara
berkumpulan akan menghasilkan penulisan
ilmiah  berteraskan CBTM - bertemakan
Rewards, Recognition & Retention (3R). Ini
adalah pendekatan capstone, yang mana
peserta akan mengimbangi dan mendalami
kandungan keseluruhan modul-modul TaME
untuk menghasilkan satu hasil yang khusus
dan reflektif ~ terhadap keseluruhan
pembelajaran. Merujuk kepada fema yang
dipilih, peserta akan menukilkan perkongsian
amalan baik institusi masing-masing berkaitan
3R secara teori dan praktikal, di samping
mengaitkan proses tfersebut dengan elemen-
elemen  pengurusan  bakat  berasaskan
kompetensi yang telah disampaikan dalam
modul-modul  sebelumnya. Hasil penulisan
ilmiah ini akan diwasitkan bagi menjamin
kualiti terbaik, yang berupaya memberikan
impak perkongsian kepada pembaca dan
nilai tambah kepada ekosistem pendidikan
tinggi. Hasil penulisan ini akan dikompilasikan
di dalam siri buku perdana AKEPT ‘Memimpin
yang Terpimpin’ terbitan bersama AKEPT dan
Universiti Malaysia Pahang Al-Sultan Abdullah
(UMPSA).

Terima kasih diucapkan kepada
semua individu yang terlibat
secara langsung dan tfidak 4
langsung,  terutamanya  para
peserta dalam merealisasikan
keseluruhan penganjuran TaME

kohort 5.0.




LAWATAN YBHG. PROF. TAN SRI DATO' SERI

DR. NOOR AZLAN GHAZALI
AKEPT, BANDAR ENSTEK | 9 MEI 2024

Sesi Taklimat AKEPT kepada YBhg. Prof. Tan Sri Dato’ Seri Dr. Noor Azlan Ghazali, selaku
Penasihat kepada Menteri Pendidikan Tinggi telah diadakan pada 9 Mei 2024 (Khamis) di
AKEPT. Perkara yang dibincangkan termasuklah tentang fungsi AKEPT serta kaedah pemprofilan
bakat yang terkait dengan pembangunan kolam bakat bagi jawatan Pengurusan Tertinggi
Universiti Awam.

PERBINCANGAN PELAKSANAAN PROGRAM
KEPIMPINAN MUDA KEBANGSAAN

(KARISMA): PEMIKIR MADANI
PUTRAJAYA | 16 MEI 2024

Satu perbincangan telah diadakan antara pihak Pejabat Menteri Pendidikan Tinggi yang
diwakili oleh YBrs. Dr. Azmul Fahimi bin Kamaruzaman dan YBrs. Dr. Muhammad Farihan Irfan
bin Mohd. Nor dengan pihak AKEPT yang diketuai oleh YBrs. Prof. Dr. Harshita Aini binti
Haroon, Pengarah AKEPT pada 16 Mei 2024 untuk menyelaras keperluan pelaksanaan
Program KARISMA: Pemikir MADANI. Program ini akan diadakan secara berkala pada tahun
2024. Turut hadir dalam perbincangan ini adalah wakil daripada Jabatan Pendidikan Tinggi
(JPT) dan Akademi Kenegaraan Malaysia (AKM).



INSTRUMEN BERASASKAN KOMPETENSI: PENILAIAN KENDIRI
BERSANDARKAN PERISTIWA | COMPETENCY-BASED INSTRUMENT:

BEHAVIOURAL EVENT SELF-ASSESSMENT (CBI-BESA)
AKEPT, BANDAR ENSTEK | 23 - 25 MEI 2024

Adakah anda bermmat
untuk mempe|u|ur|,
membina instrumen dan
melaksanakan penilaian
kompetensi kendiri yang
tepat dan inklusif?

Persoalan ini akan terjawab sekiranya anda menghadiri Program CBI-BESA, anjuran AKEPT dan
Universiti Utara Malaysia. Tahniah kepada 20 orang peserta yang telah berjaya menamatkan
Siri 3, program CBI-BESA pada kali ini bertempat di Akademi Kepimpinan Pendidikan Tinggi
(AKEPT), Bandar Enstek.

Program yang dirangka secara bersiri ini (5 siri secara keseluruhan) direka bentuk khusus untuk
membantu para peserta agar memahami kompetensi dengan lebih mendalam di samping
mempelajari proses penilaian berasaskan kompetensi. Ini mencakupi pengenalan kepada
instrumen penilaian BESA dan teknik STAR kepada pembinaan profil individu berasaskan
kompetensi. Peserta juga akan didedahkan dengan ilmu pengetahuan dan perkongsian teknik
pembangunan rubrik dan pembinaan kamus penilaian mengikut setiap tahap di dalam
organisasi.

Menggunakan pendekatan kaedah kajian kes, para peserta telah berpeluang untuk mengaplikasi
pemahaman secara praktikal dan merasai pengalaman menjadi penilai, dengan setiap peserta
berkongsi cabaran dan amalan baik masing-masing dalam memastikan penilaian dapat dibuat
dengan tepat dan menyeluruh dalam usaha membantu organisasi mengenalpasti bakat di
peringkat awal. .

| v [ Instrumen CBI-BESA ini merupakan
~ instrumen yang dibangunkan oleh
AKEPT dengan kerjasama  ahli
akademik dan pakar bidang sumber
manusia untuk membantu institusi
pendidikan tinggi khususnya dalam
merangka  dan melaksanakan
pengurusan  bakat dan  pelan
penggantian di peringkat awal




dengan lebih terpiawai, kemas dan teratur. lanya bukanlah suatu instrumen yang menjadi
pemutus kepada pembuatan keputusan bagi pengisian jawatan strategik institusi tetapi ianya
boleh dijadikan antara instrumen pelengkap kepada beberapa instrumen lain bagi tujuan
pembangunan dan latihan bakat serta membantu para pemegang kepentingan dalam proses
pembuatan keputusan berasaskan maklumat. Proses triangulasi antara instrumen, maklumat dan
prestasi adalah amat penting bagi memastikan pemprofilan dapat dibuat secara seimbang dan
lengkap.

AKEPT yang sentiasa menjuarai inisiatif pengurusan bakat berasaskan kompetensi akan sentiasa
berusaha dalam memastikan diseminasi ilmu dan persediaan profesional berjalan secara
berterusan dengan kudliti sebaiknya dalam usaha memajukan ekosistem Pendidikan Tinggi
negara



PROGRAM KEPIMPINAN INSTRUKSIONAL AKEPT TAHUN 2024: LEARNING &

TEACHING IN HIGHER EDUCATION (SIRI 1)
AKEPT, BANDAR ENSTEK | 26 - 28 MEI 2024

Akademi Kepimpinan Pendidikan Tinggi (AKEPT) telah menganjurkan Program Kepimpinan
Instruksional AKEPT Tahun 2024: Learning &Teaching in Higher Education (Siri 1) yang dihadiri
oleh 50 peserta daripada pelbagai institusi termasuk IPTA, IPTS & JPPKK. Program ini bertujuan
meningkatkan pemahaman tentang keperluan pembelajaran dan pengajaran dalam pendidikan
tinggi selaras dengan aspirasi Kementerian Pendidikan Tinggi (KPT) untuk membangunkan
komuniti pendidikan tinggi yang holistik dan terlatih.

Peserta didedahkan dengan transformasi strategik
dalam pendidikan tinggi, pembangunan pelajar,
pengalaman pembelajaran bermakna, kurikulum yang
relevan, penyampaian dan penilaian inovatif, serta
ekosistem yang menyokong pembelajaran dan
pengajaran.




AN IMPACT EVALUATION OF HIGHER EDUCATION LEADERSHIP ACADEMY (AKEPT),

MINISTRY OF HIGHER EDUCATION MALAYSIA | A ROUND TABLE DISCUSSION (RTD)
AKEPT, BANDAR ENSTEK | 6 JUN 2024

Pada 6 Jun 2024, telah berlangsung satu Perbincangan Meja Bulat di AKEPT sebagai salah satu
sesi bagi merumus sebuah kajian yang sedang dilaksanakan oleh pihak Universiti Nottingham
Malaysia mengenai Penilaian Impak Akademi Kepimpinan Pendidikan Tinggi (AKEPT),
Kementerian Pendidikan Tinggi Malaysia. Sesi Perbincangan Meja Bulat ini merupakan susulan

daripada sesi libat urus yang telah diadakan pada 22 April 2024 yang lalu.

Sesi perbincangan ini
melibatkan pakar-pakar
pendidikan  tinggi  telah
membincangkan dan
mendalami  topik  kritikal
seperti  Kepimpinan  dan

Tadbir  Urus; Kepimpinan
Instruksional;  Penyelidikan,
Penerbitan dan Penglibatan
Masyarakat  dan  diikuti
dengan sesi soal jawab
bersama peserta.

Kami merakamkan setinggitinggi penghargaan dan terima kasih kepada panel yang dihormati;
Datin Paduka Setia Dato’ Dr. Aini Ideris FASc, Prof. Dr. Graham Kendall, Prof. Rosna Awang
Hashim dan moderator Prof. Madya Dr. Rozilini M Fernandez-Chung PFHEA dan bagi pakar-
pakar yang hadir dalam sesi ini. Terima kasih tidak terhingga kerana menjadi sebahagian
daripada kami.



SESI SUAI KENAL DAN BENGKEL LATIHAN KEPADA PENILAI : PENILAIAN TINGKAH LAKU

KENDIRI BERSANDARKAN PERISTIWA SIRI 3/2024
AKEPT, BANDAR ENSTEK | 7 - 8 JUN 2024

Bengkel Latihan Kepada Penilai : Penilaian Tingkah Laku Kendiri Bersandarkan Peristiwa
diadakan di AKEPT, Bandar Enstek pada 7 dan 8 Jun 2024. Seramai 22 orang peserta dari
universiti awam felah menghadiri program ini yang merupakan inisiatif AKEPT untuk memberi
pemahaman yang lebih jelas terhadap proses penilaian bersandarkan peristiwa. Sesi
perbincangan dan pembentangan kajian kes oleh pakar sumber manusia dan peserta bertujuan
untuk memantapkan tahap kecekapan dan kefohaman peserta dalam  menjalankan
tanggungjawab sebagai penilai AKEPT.

Penilaian Tingkah Laku Kendiri Bersandarkan Peristiwa adalah merupakan instrumen yang
digunakan oleh AKEPT untuk membina kolam bakat di peringkat awal universiti awam selaras
dengan tanggungjawab AKEPT untuk memperkasakan pelan penggantian universiti awam.

AKEPT merakamkan ucapan setinggi-tinggi terima kasih kepada semua yang hadir dan memberi
komitmen tinggi dalam menjayakan inisiatif ini.



PERBINCANGAN DENGAN YBHG. DATUK DR. HAMZAH KASSIM, PROFESOR ADJUNG,
UNIVERSITI MALAYA DAN PENGERUSI NON-EXECUTIVE DIRECTOR/ INDEPENDENT,

HONG LEONG BANK
KPT, PUTRAJAYA| 10 JUN 2024

AKEPT telah mengadakan perbincangan dengan YBhg. Datuk Dr. Hamzah Kassim, Profesor
Adjung, Universiti Malaya dan Pengerusi Non-Executive Director/ Independent, Hong Leong
Bank pada 10 Jun 2024 (Isnin) di Kementerian Pendidikan Tinggi (KPT), Putrajaya untuk
membincangkan penambahbaikan bagi Program Latihan kepada Ahli Lembaga Pengarah
Universiti Awam (LPUA). Perbincangan ini dihadiri oleh Pegawai AKEPT yang diketuai oleh YBrs.
Prof. Dr. Harshita Aini binti Haroon, Pengarah AKEPT dan turut hadir bersama wakil Bahagian
Governan IPTA yang diketuai oleh Encik Naim Majdi bin Sulaiman, Ketua Penolong Pengarah
Kanan, Bahagian Governan IPTA, Jabatan Pendidikan Tinggi (JPT).



































































































